
 

დანართი №1 

 

ჯანმრთელობისა და სოციალური დაცვის სამსახურის 

მეოთხე კვარტლის ანგარიში 

 

 სამსახურის მიერ გარკვეული მუშაობა იქნა გაწეული მოსახლეობის ჯანმრთელობისა 

და სოციალური მდგომარეობის გაუმჯობესების, სტიქიური მოვლენების შედეგად 

მიყენებული ზარალის შესწავლისა და ანაზღაურების მიზნით. მოქმედებდა სულ 18 

მიზნობრივი პროგრამა კერძოდ: 

   1. ,,სოციალურად დაუცველი ფენისათვის ყოველდღიური ერთჯერადი უფასო 

კვებით უზრუნველყოფა”, რომლის მთლიანი ბიუჯეტი შეადგენდა 25 200 ლარს. პროგრამა  

განახორციელა ტენდერში გამარჯვებული ინდ. მეწარმე შ.პ.ს. ,,არსი“2-მა და ისარგებლა 23 

მოქალაქემ, რის გამოც მე-4 კვარტალში დაიხარჯა 6199,60 ლარი. სამსახურის მიერ 

პერიოდულად ხორციელდება მონიტორინგი ხელშეკრულებით ნაკისრი ვალდებულების 

შესრულების მიზნით.   

    2.  ,,ამბულატორიული მომსახურების პროგრამა’’,  რომლის ბიუჯეტი შეადგენდა 

152 000 ლარს, სადაც გათვალისწინებული იყო მძღოლების ხელფასი, საწვავი, 

ელექტროენერგიის გადასახადი, ექიმის ჩანთის შევსება და  დაზღვევის გადასახადი. 

აღნიშნული მომსახურეობისთვის  მე-4 კვარტალში ჩარიცხულია 34089 ლარი. 

   3. ,,უკიდურესად გაჭირვებულ ოჯახებში გარდაცვლილ პირთა დაკრძალვისათვის 

ერთჯერადი დახმარების პროგრამა, რომლის ბიუჯეტი შეადგენდა 50 000 ლარს. მე-4 

კვარტალში პროგრამით ისარგებლა 31 ოჯახმა და ერთმა კოვიდ-19 ვირუსით გარდაცვლილი 

წევრის ოჯახმა (სარეიტინგო ქულა 100000-ზე ნაკლები). თითო ოჯახს გაეწია 400 ლარიანი 

დახმარება. დახარჯულია 12800 ლარი. 

4. ,,ჰემოდიალიზის სეანსებით მოსარგებლე ბენეფიციართა (თანმხლები პირის 

ერთად) მგზავრობის ღირებულების ანაზღაურების პროგრამა”, რომლის ბიუჯეტი 

შეადგენდა 13 800 ლარს. ისარგებლა 7 მოქალაქემ, რაზედაც მე-4 კვარტალში ჩარიცხულია 

3364 ლარი.  

5. ,,ვეტერანთა სარიტუალო მომსახურების, სადღესასწაულო დღეების ორგანიზებისა 

და დახმარების“ პროგრამა რომლის ბიუჯეტი შეადგენდა 34 000 ლარს. აღნიშნული 

პროგრამით  ისარგებლა 220 ვეტერანმა და რაც შეეხება მე-4 კვარტალში თხევადი აირით 

უზრუნველყოფას ვერ განხორციელდა იმის გამო, რომ გაზის საფასური გაძვირდა 1 ლარით 

და ვერ მოხერხდა ხელშეკრულებაში ცვლილების შეტანა.  

6. ,,ოთხ და მეტ შვილიან ბავშვთა ოჯახებზე (18 წლამდე ასაკის ბავშვები) ერთჯერადი 

მატერიალური დახმარების პროგრამა”, რომლის ბიუჯეტი შეადგენდა 78 000 ლარს. 

აღნიშნული პროგრამით მე-4 კვარტალში ისარგებლა 5-მა ოჯახმა. თითოეულ ოჯახს 

დახმარება გაეწია 1200 ლარით, რისთვისაც დაიხარჯა 6000 ლარი.  

 7. ,,საცხოვრებელ სახლებზე ამორტიზირებული სახურავების შეცვლის” მიზნობრივი 

პროგრამა,  ბიუჯეტი შეადგენდა 100 000 ლარს, რომლის მოსახლეობაზე გაცემა მოხდა 

შესაბამისი კომისიის გადაწყვეტილებით და ისარგებლა 57-მა ოჯახმა.  

 8. ,,სოფლის მოსახლეობის სამედიცინო მომსახურების“ პროგრამა, რომლის მთლიანი 

ბიუჯეტი შეადგენდა 154 000 ლარს. მოსახლეობას ემსახურებოდა 40 მედდა, რომლებიც 

აღჭურვილი არიან პირველადი მოხმარების მედიკამენტებითა და დამხმარე საშუალებებით, 

რის გამოც დახარჯულია 12240,24 ლარი. სისტემატიურად ხორციელდება პროგრამის 

მონიტორინგი.  

             9. ,,თემზე დაფუძნებული მობილური გუნდის მომსახურება მძიმე ფსიქიკური 

აშლილობის მქონე პირებისათვის’’. პროგრამის მთლიანი ბიუჯეტი შეადგენდა 85 200 ლარს.  

 



 

მობილური გუნდი ყოველთვიურად ადგილზე მისვლით ახდენდა 50-60 ფსიქიკური 

აშლილობის მქონე პირების მონახულებას, უწევდა მათ შესაბამის მომსახურეობას და 

სპეციფიკური მედიკამენტების მიწოდებას, რის გამოც ჩარიცხულია 21300 ლარი.  

             10. ,,ჯანმრთელობის ზიანის რისკების შემცირება, სოფლად მცხოვრები 

არამობილური ხანდაზმულებისათვის“ პროგრამის ბიუჯეტი შეადგენდა 12 660 ლარს. 

ისარგებლა ათმა ბენეფიციარმა. პროგრამა ხორციელდება დახმარების ეროვნული ფონდის 

თანადაფინანსებით. ბენეფიციარებს მიეწოდებოდათ სამაჯურები (ე.წ განგაშის ზარი) და 

ხელჯოხები. აღნიშნულ მომსახურეობაზე მე-4 კვარტალში დახარჯულია 2790 ლარი. 

პროგრამაში ჩართული იყვნენ მოხალისეები და უბნის ექიმები. 

          11.  ,,სამედიცინო და სოციალური რეაბილიტაციის პროგრამაში ჩართულ ბავშვთა 

აბილიტაცია/რეაბილიტაციის კურსებზე მგზავრობის ხელშეწყობა“, რომლის ბიუჯეტი 

შეადგენდა 25 000 ლარს. პროგრამაში ჩართულია 43 ბენეფიციარი, მაგრამ ამათგან მე-4 

კვარტალში შესაბამისი დოკუმენტაცია თანხის ანაზღაურებასთან დაკავშირებით 

წარმოადგინა 18 ბენეფიციარმა, რისთვისაც დაიხარჯა 1890 ლარი. 

12. ,,ძველი საცხოვრებელი სახლების მქონე ოჯახებზე ახალი საცხოვრებელი 

სახლების შეძენა“, ბიუჯეტი შეადგენდა 160 000 ლარს. პროგრამა გათვალისწინებული იყო 4 

ოჯახზე. გამოცადდა ტენდერი, რამაც შეადგინა 150757,92 ლარი. გამომდინარე იქედან, რომ 

პროგრამა უნდა დასრულებულიყო დეკემბრის თვეში, უამინდობის გამო ვერ მოხერდა 

სამუშაოების გაგრძელება და ვადა გაუგრძელდა 2022 წელში. 

13. 0-და 18 წლამდე ასაკის შშმ პირთა მოვლის საჭიროებისათვის მატერიალური 

დახმარებით უზრუნველყოფა. პროგრამაში ჩართულია 67 ბენეფიციარი. თითოეულზე 

გათვალისწინებული იყო ყოველთვიურად 50 ლარი, რის გამოც მე-4 კვარტალში დაიხარჯა 

10050 ლარი. 

14. ,,სამკურნალო/გამაჯანსაღებელი პროცედურების ჩატარების ხელშეწყობა“, 

რომლის ბიუჯეტი იყო 5 000 ლარი. ქვეყანაში განვითარებული ეპიდვითარების გამო 

აღნიშნული პროგრამა ვერ განხორციელდა. 

15. ,,ოპერაციული მკურნალობის თანადაფინანსება“ - ბიუჯეტი შეადგენდა 61 000 

ლარი, აღნიშნული პროგრამის შესაბამისად მე-4 კვარტალში 44 ოჯახზე საგარანტიო წერილი 

გაიცა, მათ მიერ გადასახდელი თანხის დასაფინანსებლად. დაფინანსდა 1525 ლარით. 

16. ,,მოწყვლადი სოციალური ჯგუფების ბენეფიციართა მედიკამენტებით 

უზრუნველყოფა“- ბიუჯეტი შეადგენდა 300 000 ლარს, მაგრამ მოქალაქეების მოთხოვნის 

გათვალისწინებით ადგილობრივი ბიუჯეტიდან დაემატა 40 000 ლარი. აღნიშნული 

პროგრამის საფუძველზე სრულად გაიცა შესაბამისი ვაუჩერები, რისთვისაც მე-4 კვარტალში 

დაიხარჯა 84800 ლარი. 

  17. პროგრამის შესაბამისად მიმდინარეობს მუშაობა წითელი ჯვრის საზოგადოებასა 

და ქედის მუნიციპალიტეტის მერიას შორის გაფორმებული ხელშეკრულების საფუზველზე 

ერთობლივი პროექტის ,,საქმიანობთა ცენტრი ქედაში უსაფრთხო გარემოსა და სიცოცხლის 

ხელშეწყობისათვის“, რომლის ბიუჯეტი შეადგენს 20 000 ლარს. მე-4 კვარტალში გაიხარჯა 

9509,40 ლარი. 

  18.  ,,ქრონიკული საავადებების სამკურნალო სპეციფიკური მედიკამენტებით 

უზრუნველყოფა“, ქრონიკული დაავადებებით (ეპილეფსია და პარკინსონი) დაავდებული  

მოქალაქეები იმის გამო, რომ ღებულობენ ისეთ მედიკამენტებს (ეპიქსი 1000 მგ. და პარიკინი 

0,25 მგ.), რომლებიც არ ფინასდება სხვა მიზნობრივი პროგრმამებით, საჭირო გახდა 

აღნიშნული პროგრამის შემუშავება, რომლის ბიუჯეტიც განისაზღვრა 4 000 ლარით. 

პროგრამის განხორციელება დაიწყო მე-4 კვარტალში და ისარგებლა 10-მა ბენეფიციარმა.       

 სამსახურის მიერ სისტემატიურად ხორციელდება მონიტორინგი თსპ-სა და პჯდ-ის 

ცენტრებში. 

 



 

გარდა პროგრამებისა გარკვეული მუშაობა იქნა გაწეული სტიქიური მოვლენების 

შედეგად დაზარალებული მოსახლეობის მდგომარეობის გასაუმჯობესებლად. მე-4 

კვარტალში შუამდგომლობა გაეწია აღნიშნულ პროგრამაში ჩასართავად 6 ოჯახს.  

სამთავრობო კომისიაზე განსახილველადა შუამდგომლობა გაეწია 2 სახლდამწვარ 

ოჯახს და 7 მეწყერის შედეგად დაზიანებული საცხოვრებელი სახლების გამაგრებისათვის 

ფინანსური დახმარების თაობაზე. 

სამსახური ჩართულია სხვადასხვა კუთხით შექმნილი კომისიების მუშაობაში. 

შუამდგომლობა გაეწია ჯანმრთელობისა და სოციალური დაცვის სამინისტროში 

ჯანმრთელობის პრობლემების მქონე 4 მოქალაქეს. ასევე სამსახური შუამდგომლობით 

შევიდა მუნიციპალიტეტის მერთან 32 მოქალაქეზე სხვადასხვა ოპერაციებისა და 

მკურნალობის დასაფინანსებლად.  


